REPULSA DA FETE/UGT-UVIGO CONTRA O DESALOXO DOS PROFESORES DA ÁREA DE ENXEÑERÍA DOS PROCESOS DE FABRICACIÓN DAS INSTALACIÓNS QUE TIÑAN ADXUDICADAS NA "ESCOLA DE FUNDICIÓN".

As reiteradas transgresións polo Rector da Universidade de Vigo do ordenamento xurídico amosan unha tan grande insensibilidade, que só se poden explicar, se sitúan no eido da sicopatía. Domingo Docampo autoencadrase de novo na liña do príncipe non sometido á lei, porque o que el decide é lei, porque tampouco neste caso  pode actuar mediante supostas resolucións rectorais, xa que os Estatutos da Universidade de Vigo establecen outras canles:

1. O dereito dos profesores a condicións de traballo dignas e ós recursos materiais necesarios e abundantes que lles permitan ofrecer unha formación científica, profesional, cultural, técnica, investigadora e crítica de calidade (Art. 134 -d).

2. A Universidade de Vigo organizase dun xeito territorialmente descentralizado e funcionalmente desconcentrado (Art. 11). Os órganos colexiados da Universidade teñen supremacía sobre os órganos unipersoais de goberno, sendo competencia dos primeiros todo aquilo que os Estatutos non lle atribúan explícitamente ós segundos (Art. 54. 1).

3. Correspóndelles ós Centros facilita-los medios materiais dos que dispoñan e administra-los servicios e mailos equipamentos do centro (Art. 31).

4. Correspóndelle ós Departamentos formula-los pedimentos dos recursos económicos e materiais necesarios para a execución do plan de actividades docentes e investigadoras (Art. 82 -f).

5. A Xunta de Centro distribúe as aulas e servicios  (Art. 85 -ñ).

6. A modificación das instalacións de carácter xeral da Universidade ténse que facer no marco da Programación Plurianual que aprobará o Claustro (Art.271). Os Consellos de Campus e a Xunta de Goberno no Campus de Vigo, como órgano ordinario de goberno que é, poden atribuir nun determinado Centro espacios a Áreas con docencia en tódalas títulacións do Campus, para facilitarlles unha sede fixa, como foi o caso no ano 1994 da Área de Linguaxes e Sistemas Informáticos no edificio en construcción da Facultade de Ciencias.

Coa incorporación da titulación de Enxería de Minas, o edificio da "Escola de Fundición" comezou a funcionar como anexo ó da Escola Superior de Enxeñeiros Industriais. A Xunta desta Escola acordou, trala entrada en funcionamento das obras de ampliación, que a Área de Enxeñería dos Procesos de Fabricación se trasladase a este Edificio, para reagrupa-los profesores de Minas nas novas instalacións, e dou conta deste acordo ó Rectorado, xa que era preciso facer obra para dito traslado, recibindo a aprobación escrita do Vicerrectorado correspondente, saíndo a concurso as obras para tal fin. Agora, mediante resolución rectoral, Domingo Docampo pretende traslada-la área de Linguaxes e Sistemas Informáticos de Ciencias a Fundición, cando os espacios cos que conta foron construidos según as súas necesidades e quere retirarlle en Fundición espacios á Area de Enxeñería dos Procesos de Fabricación con obra contratada expresamente a este efecto. De aí, a reafirmación recente da Xunta da Escola de Enxeñeiros Industriais e Minas sobre os espacios de Fundición, e a protesta ó Rector do seu Director tralo intento de desaloxo, sen acadar aínda resposta.

O intento de desaloxo fáise, sen pedimento e coñecemento do Departamento afectado, o 22 de xaneiro, sábado, á primeira hora da mañán, antes da hora de entrada do Conserxe que descoñecía por completo o asunto, sen dar conta á empresa de seguridade do Campus, sen comunicación ó Director da Escola de Enxería Industrial e Minas, sen portar ningunha orde escrita as persoas da Unidade Técnica privada que ten contratada a Universidade, que comezaron o desaloxo, coma se fosen unha autoridade pública, arricando portas, etc. , ata que chegou a Policía, chamada polos gardas de seguridade.

Esta central sindical lémbralle, unha vez máis, a D. Primitivo Carbajo, Director do Gabinete de Prensa de Domingo Docampo, porque desempeña unha praza que tiña que haber saído a concurso público, que reproba por completo o seu escrito, publicado na prensa local o pasado día oito, que está na mesma liña de sempre de converte-las víctimas en culpables, sendo soada a súa intervención ó comezo deste curso fronte ós estudiantes de Peritos, ós que tamén calificou de culpables, cando protestaban por non estaren rematadas as aulas para comeza-las clases. 

A comisión executiva da FETE/UGT-UVIGO, a 9 de xaneiro do 2000.

